
O escritor chileno

Nicanor Parra (1914-2018).
Na imaxe pequena:
fragmento de Antipoesia.

“Nunca foron bos tempos para a poesia.“Vi-
cente Risco,en O porco de pé, emitiu un axio-
ma que non por iso € menos verdade:“os poe-
tas escriben poesia para que os lean os outros
poetas”Unicamente en épocas de exaltacion
social,a poesia —entendida como eses monl-
los de versos agrupados en forma de libro-xo-
ga un papel de axitacion e guia colectivas. E
neses momentos cando cémpre esa poesia
que Gabriel Celaya defendia,como arma car-
gada de futuro,contra esoutra “concebida co-
mo un lujo cultural por los neutrales”.

Pero en poesia,como na mesma vida,as bo-
as intenciéns non son xeradoras de bondade.
E xa sabemos que o inferno estd empedrado
das primeiras.E cando a poesia,calquera poe-
sia, resulta escrava do ismo correspondente,
deixa de ser ferramenta de transformacién
sopcial ou persoal.

E contra todos eses dogmatismos —inclui-
dos os revolucionarios e de vangarda—,o chi-

Nicanor Parra e o adeus do século XX

JoAaQuIM VENTURA

leno Nicanor Parra (2014-2018) ergueu a sia
palabra.Unha palabra que,con labor de ouri-
ve,puxo ao servizo dos seus concidadans. Pa-
ra iso, para forxar o que bautizou como anti-
poesia,prescindiu de calquera adorno requin-
tado e, por contra, traballou a lingua popular
—que non vulgar— das frases feitas, os refrans,
0s sitios comuns para —agora si— darlle brillo.
E fixoo non so en libros impresos sen6n en
obxectos como os “artefactos visuais” ou as
“bandejitas”.

Influenciado na mocidade polas vangar-
das,Nicanor Parra nunca esqueceu as sias ori-
xes populares, circunstancia que o afastaba
dalgtin xeito dos poetas cultivados,proceden-
tes moitas veces das diversas burguesias lati-
noamericanas € que se tomaron conciencia,
foi por complexo de clase.Tal vez por iso aca-
baron escravos dos clixés estéticos revolucio-
narios que a algins os conduciron ao mime-
tismo estalinista ou, desde 1960, castrista. Un-
ha poesia feita con hermetismo, desde o

subxectivismo.

Sen renegar dos seus compatriotas Pablo
Neruda ouVicente Huidobro,Parra pixose co-
mo obxectivo da siia poesia desacralizar a so-
lemnidade do xénero en favor das vivencias

do home-masa,desa clase media que nas so-
ciedades occidentais (Chile entre elas, malia
os discursos das esquerdas) se atopaba deso-
rientada entre un capitalismo ao que non per-
tencia e unha promesa socialista que apenas
servia para os sectores mais castigados.

Cando Nicanor Parra sostifia que rompia
con todo, referiase realmente a todo.Desde o
elitismo da propia poesia (sen por iso esque-
cer as formas clasicas) aos perpianos da cul-
tura occidental transformados en obxectos de
consumo alienante (o sexo,a relixion,a cien-
cia ou a politica).Tal vez porque non era ser-
vidor da literatura en tanto que profesion e
conxuraba calquera divismo coa practica
cientifica e técnica.

A sia poesia antisolemne levouno a tratar
o0s poetas beatniks A.Ginsberg e L.Ferlinghetti.
A través deles e doutros autores europeos, foi
conecido entre nés,con mellor ou peor fortu-
na.Non esquezamos que na metade do sécu-
lo XX Chile era unha democracia pero Espa-
nia,non.Podemos atopar ecos da antipoesia de
Parra en Blas de Otero ou en Jaime Gil de
Biedma pero ninguén como Joan Brossa —
emerxido co segundo surrealismo de Dau al
Set- para emular o chileno na creacién de an-
tipoesia. Resultou evidente na exposicion
conxunta feita en Valencia en 1992 ou na re-
cente que o MACBA dedicou ao catalan, na
que habia un espazo reservado ao antipoeta
chileno.

Caso distinto seria o galego. Porque asi co-
mo Brossa tifa ese coxin dunha burguesia bar-
celonesa culta, os seguidores de Parra en Ga-
liza estaban mais desamparados. Falamos de
Celso Emilio Ferreiro (que lle dedicou o poe-
ma“Os meus amigos”en Onde o mundo se cha-
ma Celanova) e de Manuel Maria, que o deu
a conecer por volta de 1970.Eles non podian
facer antipoesia porque daquela o pais non es-
taba para tecer eses queipos. Abondaba con
facer poesia de combate en galego,ainda que
fose a risco de caeren no dogmatismo.

